
Ágrip 

Rannsóknarritgerð þessi fjallar um myndasögur sem fjölhátta texta og 

myndlæsi og fjölmarga kosti sem notkun þeirra í grunnskólum hefur. 

Myndasögur eiga erindi í alla lestrarkennslu og eru ekki einungis nothæfar 

sem áhugahvati fyrir ófúsa nemendur, heldur stuðla þær einnig að 

myndlæsi. Rannsóknarspurningin fjallar um hvað myndlæsi er og hvaða 

gagn grunnskólanemendur gætu haft af því að vera leiknir í slíkum lestri. 

Myndlæsi er hluti af læsi í víðum skilning, þar sem nemendur tengja meðal 

annars saman texta og mynd. Myndlæsi er einnig hæfileikinn til að túlka, 

semja og móta merkingu úr upplýsingum sem birtar eru á formi mynda. 

Myndasögur, sem fjölhátta texti, örva fleira en eitt skilningarvit og í raun er 

ómögulegt að skilja myndasögu án þess að skoða táknkerfin öll: 

hljóðþáttinn, hið sjónræna, hreyfingu (látbragð) og rými. Heilinn vinnur 

myndefni hraðar en texta og geymir frekar myndefni í langtímaminninu. Í 

nútímasamfélagi er þörf á læsi í víðu samhengi hjá nemendum til að hjálpa 

þeim að skilja umhverfi sitt sem mótast  mjög af fjölhátta textum. 

Myndasögur sem miðill bjóða svo upp á endalausa námsmöguleika í ljósi 

tækniþróunar og betri aðgangs að ýmsum hjálpartækjum. 

Myndaskrá 

Mynd 1. Calvin. Sótt frá 
http://archives.mikeerickson.net/xhtmlfall09/biography.htm 
 
Mynd 2. Fleirtöl. Finnur Torfi Gunnarson og Jónas Reynir Gunnarson. Sótt frá 

 http://www.fjandinn.com/arthur/?p=135 

Formáli 

Vorið 2013 stundaði ég vettvangsnám í einum grunnskóla landsins. Nemendur mínir 

voru fjölbreyttur hópur með ólík áhugamál og mismunandi þarfir. Dag einn ákvað ég 

að nota kveikju til að kynna verkefni kennslustundarinnar fyrir nemendum mínum. 

Ég nýtti mér töfluna til þess að búa til einfalda myndasögu um nemendur sem fá 

það verkefni að skrifa sögu, ljóð eða semja myndasögu. Nemendur mínir virtust vera 

hrifnir af þessari kveikju og hróður hennar barst um árganginn – aðrir nemendur litu 

við í stofuna og tóku myndir af þessu óvenjulega sköpunarverki kennaranemans. 

Margir nemendur völdu að vinna með myndasöguformið og mér til ánægju sá ég 

nemendur vinna af miklum eldmóði og jafnvel vinna í þessu utan skóla, óumbeðnir. 

Þessir ákveðnu nemendur virtust alla jafna hálf áhugalausir í kennslustundunum 

mínum. Upplifun mín var sérstaklega jákvæð og því ákvað ég að skrifa þessa 

lokaritgerð um þetta efni.  Ég vil þakka leiðbeinanda mínum, Þórunni Blöndal, fyrir 

að leiðbeina mér við efnisval og aðstoða. Sérstakar þakkir fá móðir mín og faðir, fyrir 

yfirlestur og ómælda aðstoð. Að síðustu vil ég þakka unnusta mínum fyrir 

þolinmæði og stuðning.            

 Þetta lokaverkefni er samið af mér undirritaðri. Ég hef kynnt mér Siðareglur 

Háskóla Íslands (2003, 7. nóvember, http://www.hi.is/is/skolinn/sidareglur) og fylgt 

þeim samkvæmt bestu vitund. Ég vísa til alls efnis sem ég hef sótt til annarra eða 

fyrri eigin verka, hvort sem um er að ræða ábendingar, myndir, efni eða orðalag. Ég 

þakka öllum sem lagt hafa mér lið með einum eða öðrum hætti en ber sjálf ábyrgð á 

því sem missagt kann að vera. Þetta staðfesti ég með undirskrift minni. 

 

Reykjavík, ____.__________________ 20__ 

 

_________________________________ _________________________________ 

1 Inngangur  

Myndasögur hafa í áraraðir notið vinsælda á meðal ungra lesenda. Þorri þjóðarinnar 

hefur líklegast á einhverjum tímapunkti gluggað í Andrés Önd og félaga eða Anders 

And eins og hann var kallaður áður en hann var þýddur yfir á íslensku. Þrátt fyrir 

almennar vinsældir virðist myndasagan ekki hafa náð að festa sig í sessi sem 

verðugur miðill í skólastarfi.                     

 Grunnskólabörn nútímans alast upp í fjölmiðlasamfélagi þar sem alls konar 

áreiti og fjölbreytilega texta ber fyrir augu á degi hverjum, hvort sem það er í 

sjónvarpinu, á veraldarvefnum eða annars staðar. Ný hugtök hafa skotið upp 

kollinum og svo virðist sem læsi sé hægt að krækja aftan á næstum hvaða hugtak 

sem er (sbr. samfélagslæsi, miðlalæsi, tilfinningalæsi, fjármálalæsi, tölvulæsi 

o.s.frv.). Rannsóknarefni þessarar ritgerðar snýr bæði að kostum myndasögunnar í 

skólastofunni og  hinu tiltölulega nýja myndlæsi sem tengir saman þessi tvö 

meginþemu ritgerðarinnar; myndasögur og læsi. Myndlæsi virðist vera tiltölulega 

ungt hugtak en hvað merkir það?  Hvaða gagn gætu grunnskólanemendur haft af því 

að vera leiknir í slíkum lestri?      

      Ritgerðin skiptist í fimm kafla þar sem fyrsti kafli er þessi inngangur. Í öðrum 

kafla verður fjallað um aðalnámskrá grunnskóla og grunnþætti menntunar.  Skoðuð 

verður ný aðalnámskrá grunnskóla frá árinu 2013 og athugað hvort að hún hafi 

eitthvað að segja um myndasögur og hvort hún styðji án notkun þeirra í skólastarfi.  

Í framhaldi þess verða grunnþættir menntunar kannaðir og þá verður sérstaklega 

skoðaður grunnþátturinn læsi. Í þriðja kafla er fjallað um  uppruna myndasögunnar. 

Þá eru nokkur hugtök myndasögunnar útskýrð til þess að öðlast betri yfirsýn yfir 

efnið. Ásamt því verður til glöggvunar rennt yfir sögu myndasöguformsins bæði  á 

Íslandi og almennt og skoðað hvort eitthvað íslenskt efni sé til staðar sem hægt væri 

að nota í grunnskólum.             

 Í fjórða kafla er myndlæsi kannað og hugtakið ‘fjölhátta texti‘ (e. multimodal 

text) (Dale, 2007, bls. 21). Þessi rannsóknarritgerð einblínir á myndasöguna sem 

fjölhátta texta og verða kostir við notkun myndasagna í grunnskólum skoðaðir og 

notkunarmöguleikar, þá sérstaklega áhrif myndasagna á lestur sem og myndlæsi. Í 

fjórða kafla er einnig kynnt myndasöguverkefni sem eitt fylki í Bandaríkjunum 

innleiddi í skóla sína og hvernig það reyndist. Loks eru niðurstöður kynntar og 

ræddar.  

2 Aðalnámskrá grunnskóla 

 Nýjungar í námskrá 2.1

Í nýrri aðalnámskrá grunnskóla er ýmsar nýjungar að finna, t.d. grunnþætti 

menntunar og hæfniviðmið. Þessi kafli miðar að því að skoða hvernig 

markmiðasetning aðalnámskrár styður við notkun myndasagna í skóla. Í 

aðalnámskrá kemur skýrt fram sú krafa að námsgögn séu fjölbreytt og vönduð og 

taki mið af nýjustu þekkingu á sviði menntunar- og kennslufræði (Aðalnámskrá 

grunnskóla 2013, bls. 49). Dæmi um námsgögn  sem talin eru upp er prentað efni 

eins og námsbækur, þemahefti, handbækur, myndefni ýmiss konar og hljóðefni, 

tölvuforrit, efni til verklegrar kennslu og margt fleira.      

 Í aðalnámskrá grunnskóla er margt að finna sem hægt er að tengja 

myndasögum, þótt þær séu ekki nefndar berum orðum. Í kaflanum Lestur og 

bókmenntir er meðal annars talað um þá breytingu sem orðið hefur á undanförnum 

árum þegar kemur að kröfum samfélagsins til lestrarfærni. Sá texti sem birtist 

almenningi er nefnilega mun fjölbreyttari en áður og ekki einungis bundinn við 

pappír (Aðalnámskrá grunnskóla, 2013, bls. 98-99).        

 Texti á rafrænu formi er oft samsettur úr rituðum texta, látbragði, hljóði, mynd 

og fleiru. Þá er einnig minnst í aðalnámskrá á mikilvægi þess að leið nemandans liggi 

til sjálfstæðis, þ.e. að hann fari smá saman að velja sér lesefni og geti sjálfur gert sér 

grein fyrir gæðum þess og tengslum við nám. Þá eru hæfniviðmið aðalnámskrár á 

sviði lesturs og bókmennta við lok 4. bekkjar þau að nemendur geti valið sér lesefni 

eftir áhuga og þörf, lesið ljóð og fræðandi efni sem hæfir lestrargetu, sér til ánægju 

og skilnings (Aðalnámskrá grunnskóla 2013, bls. 100-105).      

 Við lok 7. bekkjar er nefnt í hæfniviðmiðum að nemendur skuli hafa lesið 

gamlar og nýjar bókmenntir, þar á meðal þjóðsögur, ljóð og bókmenntir ætlaðar 

börnum og unglingum. Einnig er endurtekið að nemendur eigi að geta valið sér 

fjölbreytt lesefni við hæfi, til gagns og ánægju. Við lok grunnskólagöngu er nefnt að 

æskilegt sé að nemendur geri sér grein fyrir mikilvægi þess að geta lesið, geti valið 

og beitt mismunandi aðferðum við lestur, geri sér grein fyrir eðli og einkennum 

margvíslegra textategunda og séu færir um að vinna úr tölulegum og myndrænum 

upplýsingum (Aðalnámskrá grunnskóla, 2013, bls. 103).       

 Rauði þráðurinn í þessu er að geta „valið sér fjölbreytt lesefni við hæfi til gagns 

og ánægju“ (Aðalnámskrá grunnskóla, 2013, bls. 102). Miðað við þessi hæfniviðmið 

og þá staðreynd að kennarar bera faglega ábyrgð á að velja árangursríkustu leiðirnar 

til að ná sem bestum árangri, eiga þá myndasögur ekki erindi? Myndasögur geta 

fallið bæði undir vandað námsefni sem og fjölbreytt lesefni. Einnig er mögulegt að 

þær efli með nemendum áhuga og vinnugleði og auki læsi. 

 

 Grunnþættir menntunar 2.2

Árið 2012 gaf Mennta- og menningarmálaráðuneytið ásamt Námsgagnastofnun út 

ritröð um grunnþætti menntunar. Markmið þessarar ritraðar er meðal annars að 

útskýra inntak grunnþáttanna og hjálpa til við að flétta þá inn í skólastarfið (Stefán 

Jökulsson, 2012, bls. 4). Grunnþættir menntunar eru sex talsins: læsi, sjálfbærni, 

heilbrigði og velferð, lýðræði og mannréttindi, jafnrétti og sköpun og því komu út 

sex samsvarandi rit.             

 Þó nokkur umræða hefur verið upp á síðkastið í samfélaginu um læsi og álíta 

sumir að lesskilningur barna fari minnkandi. Í lesskimun sem var framkvæmd á sjö 

ára börnum í Reykjavík vorið 2013 kom í ljós að einungis 63% nemenda gátu lesið 

sér til gagns (Óli Kristján Ármannsson, 2013). En hvað þýðir það annars að geta lesið 

sér til gagns? Miðað við bölfréttir sumra fjölmiðla mætti ætla að nú alist upp á 

Íslandi ólæs kynslóð. Önnur könnun gaf einnig í skyn að 23% 15 ára stráka á Íslandi 

væru meira eða minna ófærir um að lesa sér til gagns (Vísir.is, 2011).    

 Stefán Jökulsson, höfundur ritsins um læsi (2012), er hinsvegar ekki á sama máli 

og telur að 15 ára unglingspiltar séu flestir vel læsir í dag og vísar í grein frá 

vefsíðunni Baggalút þar sem mælt er um læsi unglingspilta:   

Þeir geta á augabragði litið á smáskilaboð í símanum sínum og lesið þar úr 

torræðum táknum, sér til gagns. Þeir geta á örskotsstundu lesið í táknheim og 

myndmál risavaxinna flókinna tölvuleikja, sér til ómælds gagns. [...]. Þeir þekkja 

og kunna skil á aragrúa kvikmynda, sjónvarpsþátta, teiknimyndasagna og 

vörumerkja – og neyta fjölbreyttrar tónlistar daglega. Þeir lesa virði alls þessa, 

notkunargildi og innihald án fyrirhafnar. Vanti þá upplýsingar rata þeir án 

fyrirhafnar um alla afkima netsins. Sér til gagns (Stefán Jökulsson, 2012, bls. 

49). 

 

Hugtakið ‘læsi‘ hefur tekið þónokkrum breytingum. Grunnþátturinn ‘læsi‘ 

fjallar bæði um hefðbundið læsi og læsi í víðum skilningi. Hefðbundið læsi er flestum 

kunnugt, það er sú kunnátta sem þarf til að geta skilið prentaðan texta og til að geta 

fært hugsun sína í rituð orð. Læsi í víðum skilningi tekur hinsvegar til fleiri þátta  og 

miklu fleiri táknkerfa en þess sem fjallar um  yfirfærslu hljóðs í ritað letur og öfugt. 

Nú til dags er til dæmis talað um miðlalæsi, fjölmiðlalæsi, textalæsi, tilfinningalæsi, 

að vera læs á umhverfið og fleira. Það sem snérist aðallega um málvísi snýst nú 

einnig um táknvísi (Stefán Jökulsson, 2012, bls. 11). Nýjum hugmyndum er því ekki 

teflt gegn þekktum gildum skólans heldur ætti að líta á þær sem kærkomnar 

viðbætur.               

 Nám byggir vitaskuld á því að nemendur læri að lesa og skrifa en eitt og sér er 

það ekki nóg því nemendur verður að þyrsta í þekkingu svo þeir staðni ekki. Þeir 

þurfa að búa yfir sjálfstæði og þekkingu út alla sína ævi. Þorstinn í þekkingu er ekki 

alltaf endilega til staðar, kennarar verða markvisst að vinna í því að kveikja áhuga 

nemenda sinna. Eitt dæmi sem gefið er í ritinu um læsi er að leyfa nemendum 

sjálfum að velja sér reglulega efni sem þeir vilja lesa eða vinna með, því þess háttar 

svigrúm virðist oft bæði auka áhuga og sjálfstjórn nemenda (Stefán Jökulsson, 2012, 

bls. 36).              

 Lestraráhugi nemenda skiptir höfuðmáli. Sjálfgefið er að nemandi sem hefur 

lítinn sem engan áhuga á lestri hafi einnig lítið gagn af tilsögn í lestri. Að sama skapi 

má varpa því fram að nemandi sem hefur áhuga á lestri lesi meira en þeir 

áhugalausu. Ætti þá að skipta máli hvort nemandinn er að lesa þekkt verk eftir 

Halldór Laxness eða myndasögu?  

 Umræða 2.3

Myndasögur eru bæði prentað efni og myndefni. Myndasögur eru einnig hluti af 

fjölbreyttu lesefni sem nemendur gætu lesið sér til ánægju en á annan hátt en 

venjulegur hefðbundinn texti er lesinn, þar sem myndasögur taka ekki bara til hins 

ritaða orðs. Aðalnámskrá grunnskóla frá árinu 2013 minnir á nýjar kröfur 

samfélagsins til lestrarfærni. Að ‘læsi’ sé einn af grunnþáttum menntunar gefur til 

kynna mikið vægi læsis í menntun grunnskólabarna. Þar er fjallað um margskonar 

læsi. Myndasögur eru lestrarefni sem margir nemendur kjósa að njóta, að minnsta 

kosti í bland við hinar hefðbundu bækur og aðalnámskrá virðist styðja við það. Til að 

ná sem bestri lestrarfærni er nefnilega mikilvægt að nemendur velji sér lesefni eftir 

áhuga.     

3 Hugtök og saga 

 Uppruni myndasögunnar 3.1

Myndasagan í sínu einfaldasta samhengi er ævaforn. Eitt dæmi um fyrirrennara 

myndasögunnar eins og hún þekkist í dag eru t.d. hellamyndir en þær virðast vera 

málaðar frásagnir af atburðum. Fundist hafa hellamálverk í Lascaux, Frakklandi, sem 

eru talin vera 17.300 ára gömul. Annað dæmi eru egypskar híeróglýfur sem voru 

einnig notaðar til frásagna af atburðum (Haukur Már Helgason, 2000).   

 Myndir og myndmál eru eldra tjáningarform heldur en ritmál með sértækum 

táknum, eins og  hljóðstafrófið okkar. Fyrst voru notaðar myndir, teikningar og alls 

kyns tákn, sem svo öðluðust fastan sess og mynduðu nokkurs konar kerfi. Elsta 

leturgerðin sem vitað er um eru fleygrúnir sem fundnar voru upp í Babýlon rúmlega 

3000 f. Kr. (Kristín Bragadóttir, 1998). Myndasögur nútímans styðjast fyrst og fremst 

við ritmál við birtingu samtala. Myndasögur urðu ekki fjöldamiðill fyrr en um það 

leyti sem prentlist varð til. Í kringum 1550 voru til dæmis prentaðar þýskar tréristur 

en það voru myndasögur sem fjölluðu um líf dýrlinga, gamansögur um ástir o.fl. 

(Haukur Már Helgason, 2000).         

 Myndasagan er margbrotin. Evrópskar, amerískar og japanskar myndasögur 

hafa farið mismunandi leiðir í gegnum tíðina. Almennt er  talið að faðir 

myndasögunnar sé Svisslendingurinn Rodolphe Töpffer sem fyrst gaf út 

myndasöguræmur um 1830. Töpffer er kallaður upphafsmaður andhetjuhefðarinnar 

því hans sögur fjölluðu gjarnan um „árangurslitla og hlægilega baráttu vonlausra 

manna við samfélag og náttúru“ (Haukur Már Helgason, 2000). Á meðan líta 

Bandaríkjamenn helst til Richards Outcault sem gaf út árið 1890 myndasögu í 

dagblöðum sem kallast Guli krakkinn (e. The Yellow Kid).   

 Hinsvegar eiga japanskar myndasögur mjög langa sögu, fulla af háðsádeilu (e. 

satire)  en japanska orðið yfir myndasögur/teiknimyndir; manga hefur orðið 

einkennandi fyrir þær sögur og þá myndasögustefnu, enda er heitið notað um allan 

heim. Manga myndasögur eru mjög vinsælar og eru flestar lesnar í öfugri röð við 

það sem vestrænar þjóðir eiga að venjast. Það fyrirkomulag virðist þó ekki rugla  

vestræna nemendur sem lesa manga. 

Einkenni manga myndasagna eru stór augu 

og slétt „oddhvasst“ hár (e. spiked hair) en 

mynd 1 sýnir hvernig það lítur út. Manga 

myndasögur eru fjölbreyttar og einblína ekki 

á ofurhetjur og ævintýri eins og bandarískar 

teiknimyndasögur gera (Frey og Fisher, 

2008, bls. 30).      

 Flestir hugsa líklega um ofurhetjur þegar orðið 

´myndasaga´ ber á góma en myndasögur birtust í þeirri mynd sem við þekkjum í dag 

fyrst á síðari hluta 19. aldar. Þá fóru myndasögur að birtast í dagblöðum víða um 

heim, stundum ein myndasaga og stundum röð mynda þar sem sama persónan 

birtist ítrekað í nýjum aðstæðum. Enn þann dag í dag eru þessar myndasögur vel 

þekktar og hér á landi birtast myndasögur t.d. á síðum Morgunblaðsins sem og 

Fréttablaðsins. Árið 1920 hófu sumir útgefendur að safna saman þessum sögum og 

gefa út sem bækur, sem urðu gríðarlega vinsælar (Haukur Már Helgason, 2000).

 Talað er um Ally Sloper sem fyrstu myndasöguhetjuna. Síðar komu til sögunnar 

persónur eins og Mikki Mús og Tarsan sem enn eru vel þekktar í dag. 

Ofurhetjusögur öðluðust aftur talsverða frægð um miðja síðustu öld þegar 

Kóngulóarmaðurinn (e. Spider Man) og Hin fjögur fræknu (e. Fantastic four) hófu 

göngu sína. Á svipuðum tíma kom fram myndasögustefna sem er oftast kennd við 

neðanjarðarmyndasögur. Þær sögur voru ætlaðar eldri markhópi en áður hafði 

tíðkast og þar ríkti mikil tilraunamennska bæði í efni og formi sagnanna (Haukur 

Már Helgason, 2000).           

 Myndasagan öðlaðist ekki alþjóðlega velgengni fyrr en Art Spigelman gaf út 

myndasöguna Maus sem kom út í tveimur bindum, það fyrra árið 1986 og það 

seinna árið 1991.  Þá varð myndasagan sem miðill fyrst þekkt utan 

myndasöguheimsins sjálfs. Spigelman hlaut meðal annars Pulitzer verðlaun fyrir 

Maus árið 1992 (McCloud, 2001, bls. 12). Maus fjallar um reynslu föður höfundar 

sem var pólskur gyðingur sem lifði af veru í útrýmingarbúðum nasista. Í Maus er 

mannfólkið ekki flokkað sem einn kynþáttur, heldur eru t.d. pólskir gyðingar 

teiknaðir sem mýs og nasistar sem kettir.       

Mynd 1. Calvin úr Calvin and Hobbes 
er með oddhvasst hár. 

 Myndasagan Maus er ekki sérstaklega ætluð börnum líkt og myndasögurnar um 

Mikka mús (sem eru reyndar fyrir alla aldurshópa), samt sem áður eru sumir sem 

vilja steypa öllum myndasögum í sama mót og á mörgum bókasöfnum er 

myndasögur einungis að finna í barnadeildinni, í sömu hillu og myndskreyttar 

barnabækur. Hinsvegar eru til margar skilgreiningar sem falla undir 

regnhlífarhugtakið ‘myndasaga‘ sem æskilegt er að kynna og ræða áður en lengra er 

haldið. 

 Myndasaga 3.2

Fram að þessu hefur hugtakið ‘myndasaga‘ verið notað en svo virðist sem íslenskar 

þýðingar hafi ekki fest sig algerlega í sessi þegar kemur að undirhugtökum 

myndasögunnar. Ekki virðast þau vera almenn vitneskja né eitthvað sem er á allra 

vitorði. Áður en lengra er haldið er rétt að gera grein fyrir nokkrum hugtökum. Þau 

eru  strípa/ræma (e. comic strip), myndasögublað (e. comic book) og 

myndaskáldsaga (e. graphic novel).                

 Samkvæmt Scott McCloud, sem gaf út bókina Understanding Comics, er 

skilgreining á myndasögu „myndir sem raðað er upp hlið við hlið, í röklegri röð sem 

er ætlað að miðla ákveðnum upplýsingum og/eða fagurfræðilegri hugmynd til 

lesandans“ (McCloud, 1993, bls. 9). 1 Þetta er vissulega ekki eina skilgreiningin og 

ekki endilega sú  eina rétta en hér á hún vel við. Þá eru myndir sem eru einungis 

einn rammi (einrömmungar) og myndskreyttar barnabækur ekki teknar með þegar 

talað er um myndasögur, vegna þess að myndasögur, ólíkt t.d. ljósmyndum, eru ekki 

lesnar bara einn ramma í einu, heldur skipta rammarnir sérstaklega máli í samhengi 

hver við annan (Frey og Fisher, 2008, bls. 96). ‘Myndasaga‘ er regnhlífarhugtak sem 

nær m.a. yfir myndasögustrípu, myndasögublað og myndaskáldsögu og er samofið á 

köflum.    

                                                      
 
 
 
1
 „Juxtaposed pictorial and other images in deliberate sequence, intended to convey information 

and/or to produce an aesthetic response in the viewer.“  

3.2.1 Myndasögustrípa  

Myndasögustrípur, myndasöguræmur eða bara strípur/ræmur eru t.d. 

myndasögurnar sem birtast í dagblöðum. Strípur eru líkari myndasögublöðum 

heldur en teiknuðum myndum (e. cartoons) að því leyti að þær innihalda flestar 

frásögn þó þær séu takmarkaðar við fáa ramma. Þrátt fyrir það er strípan frábrugðin 

myndaskáldsögum. Sumir hafa líkt strípum við myndasíður í bók, frekar en 

eiginlegum myndasögum. Slík líking er tilkomin vegna þess að í strípum eru orð og 

myndir sjálfstæðari heldur en í myndasögubókum og þess vegna eru ræmurnar 

lesnar öðruvísi en bækurnar (Tatalovic, 2009, bls. 2).  

3.2.2 Myndasögublað 

Myndasögublöð eru lengri en strípurnar og henta því til myndunar á flóknari 

frásögnum. Flestir hugsa ef til vill um myndasögublaðið sem ódýran bækling 

svipaðan tímariti, um 28 blaðsíður af texta og myndefni 

saman í hefti sem gefið er út mánaðarlega (Frey og 

Fisher, 2008, bls. 30). Sú hefðbundna tegund er enn til 

og heldur sínum vinsældum.       

  Skilgreiningin á myndasögublaði (og 

myndasögu þar með) hefur þróast og í dag lýsir það 

hverju sniði sem notar blöndu af römmum, orðum og 

myndum til að miðla merkingu og segja sögu. Sú 

skilgreining er áþekk skilgreiningu Scotts McCloud að 

ofan. Oft þegar enska hugtakið ‘comic book‘ er notað er 

í raun þó bara átt við myndasögu, en í Ameríku getur Mynd 3. NeoBlek er íslenskt 
myndasögublað. 

  Mynd 2.  Hér gefur að líta hið dæmigerða form á myndastrípu. Hún inniheldur fjóra ramma. 

þetta einnig þýtt myndasögublað (Frey og Fisher, 2008, bls. 30). 

3.2.3 Myndaskáldsaga 

Allar myndaskáldsögur eru myndasögur, en ekki eru allar myndasögur 

myndaskáldsögur. Lengstu myndasögurnar eru oft kallaðar myndaskáldsögur. Þær 

eru flestar innbundnar eins og hefðbundnar bækur og endast því lengur en 

myndasögublöð. Þess vegna eru þessi eintök oft uppáhald kennara, vegna góðrar 

endingar (Frey og Fisher, 2008, bls. 31). 

 Í raun eru tvær gerðir til af myndaskáldsögum. Algengust, eða um níutíu 

prósent myndaskáldsagna, er kilja sem inniheldur safn 

af sögum sem voru í byrjun birtar sem framhaldssögur 

í myndasögublöðum. Þessi gerð inniheldur venjulega 

6-12 myndasögur bundnar saman sem ein bók. Hin tíu 

prósentin eru sjálfstæðar sögur, birtar á formi 

myndasögublaðs en gefnar út sem bók (Frey og 

Fisher, 2008, bls. 31).      

 Nýjar myndaskáldsögur koma út reglulega og 

efniviður þeirra er vægast sagt margbreytilegur. Árétta skal 

að ekki eru allar myndaskáldsögur (e. graphic novels) 

raunverulegar skáldsögur því sumar eru t.d. ævisögur, 

sjálfsævisögur, mannkynssögur eða ferðabækur og  því ekki skáldskapur. 

Meirihlutinn er þó skáldskapur enda virðist hann vera vinsælli – einnig á meðal 

nemenda (Frey og Fisher, 2008, bls. 28). 

 Myndasögur á Íslandi 3.3

Myndasöguformið barst seint til Íslands, hvort sem talað er um innlend verk eða 

erlendar þýðingar. Innlendar myndasögur hafa fram á síðustu ár verið jaðarfyrirbæri 

í íslenskri útgáfu, enda þurftu myndasöguhöfundar oft að gefa sjálfir út sín verk 

(Lemúrinn, 2013). Þegar myndasagan þróaðist sem sjálfstæð listgrein í Evrópu í 

sérstökum aukablöðum ætluðum börnum, voru Íslendingar rétt að byrja í 

teiknimyndagerð, löngu á eftir nágrannalöndum.         

 Árið 1999 var heimildamyndin Íslenskar myndasögur eftir Halldór Carlsson sýnd 

á RÚV. Eins og titillinn gefur til kynna er þar fjallað um íslenskar myndasögur og 

Mynd 4. 
Myndaskáldsagan Maus 

er dæmi um ævisögu. 

sögu þeirra á Íslandi. Heimildamyndin er mjög athyglisverð en þar er m.a. sagt að 

„margir spái því að myndasagan eigi skammt eftir ólifað“ (Lemúrinn, 2013). Þar er 

talað um að þá sé engin sérstök hefð sé fyrir myndasögum hérlendis. Íslenskir 

myndasöguteiknarar hafa flestir einungis stundað þetta 

„sérkennilega áhugamál“ sitt í frístundum og örfáir geta 

lifað á því tímafreka tómstundagamni (Lemúrinn, 2013). 

            

   Minnst er á listamanninn Mugg (Guðmund 

Þorsteinsson) sem í byrjun síðustu aldar gerði myndaraðir 

sem minna um margt á myndasögur. Hann gerði meðal 

annars myndaseríu um Búkollu, Sálina hans Jóns míns og 

Dimmalimm. Þær sýna að hann hafði næmt auga fyrir hreyfingu í myndum. Sigga-

Vigga eftir Gísla Ástþórsson var afkvæmi síldarára og þorskastríðs en hún birtist fyrst 

í Alþýðublaðinu. Sigga-Vigga var fulltrúi hinna vinnandi stétta og frystihúsaeigandinn 

var kapítalistinn holdi klæddur (Lemúrinn, 2013).        

  Í byrjun áttunda áratugarins var sem sprengju hefði verið varpað í heimi 

íslenskra myndasagna. Þá fóru evrópskar myndasögur að streyma á markað á 

Íslandi. Ekki var nóg með að þær væru þýddar á íslensku, heldur voru heilu sögurnar 

gefnar út í einu, í stað strípna í dagblöðunum. Tinni nam land sem og Ástríkur og 

Steinríkur og Lukkuláki. Einnig bárust einstöku alvarlegri sögur á borð við Blástakk og 

Alex Hugdjarfa (Lemúrinn, 2013).        Árið 1990 

kom út blaðið GISP!. Gisp er skammstöfun fyrir Guðdómlega innri spennu og pínu. 

Útgáfa GISP! markar upphaf á nýju tímabili í íslenskri myndasögugerð. Þar með er 

jafnvel hægt að segja að íslensk myndasöguhefð hafi fæðst. Markmið útgáfunnar 

var að búa til glanstímarit sem færi í allar sjoppur, bókabúðir og út á meðal fólks 

(Lemúrinn, 2013). Ekki er gott að segja til um hvort GISP! sé enn formlega til því 

útgáfa er óregluleg og síðasta „blað“ (um 15 lausar síður með efnisyfirliti) kom út 

árið 2009 (Ragnar Árnason, e.d.).      Annað  myndasögublað 

sem nefnist NeoBlek, hét áður Hasarblaðið Blek og á sér langa forsögu, allt frá árinu 

1996. Talað er um að blaðið sé eitt af örfáum íslenskum myndasögublöðum sem 

gefin hafa verið út samfellt. Blaðið er öllum opið enda er megintilgangur þess að 

styðja við upprennandi íslenska myndlistarmenn og að vera vettvangur fyrir unga 

Mynd 5. Búkolla 

sem aldna sem vilja virkja sköpunarhæfileika sína og auðga þannig menningarflóru 

landsins. Þar hafa ýmsir höfundar stigið sín fyrstu spor, sem síðar hafa verið farsælir 

á þessu sviði eins og Hugleikur Dagsson og Sigurður Ingi Jensson (Björn Vilhjálmsson, 

e.d.). 

Eitt gegnumgangandi þema sem vinsælt var á formi myndasagna á árum áður 

eru Íslendingasögur og annað efni sem tilheyrir menningararfinum. Haraldur 

Einarsson teiknaði ýmislegt fyrir dagblöð eins og Auðuns sögu vestfirska og frásagnir 

af víkingum og vesturförum. Haraldur Guðbergsson hafði einnig brennandi áhuga á 

bókmenntaarfinum og teiknaði myndskreytingar sem byggja á Eddu-kvæðunum. 

Gylfi Gíslason er einnig teiknari sem sótti efnivið sinn í þjóðsögurnar (Lemúrinn, 

2013).                 

 Því er mikið til af rammíslensku efni sem hægt væri að nota í grunnskólum, eins 

og Ævintýri Ása-Þórs, Sæmundur fróði og Gylfaginning. Þær myndasögur birtust á 

árunum 1964-1966. Laxdæla og Egils saga komu út á árunum 1993-1997. Þar er ekki 

öll sagan sögð því þýddi myndasagnaflokkurinn Goðheimar  sem naut gríðarlegra 

vinsælda hér á landi á síðari hluta síðustu aldar er í endurútgáfu. Fyrsta bókin í nýrri 

útgáfu kom út 2010 og ber nafnið Úlfurinn bundinn. Síðar hafa komið út í 

myndasöguflokkinum Hamarsheimt árið 2011 og Veðmál Óðins 2012 (Forlagið, 

2012).                

 Árið 1959 birtust í Morgunblaðinu myndskreytingar Halldórs Péturssonar við 

hluta Njálu sögu undir heitinu Njálsbrenna og Hefnd Kára. Ingólfur Örn Björgvinsson 

og Embla Ýr Bárudóttir gáfu út fjórar myndasögur byggðar á Njáls sögu á tímabilinu 

2003-2007. Blóðregn, Brennan, Vetrarvíg og Hetjan (Forlagið, e.d.). Allar þessar 

sögur eru tilvaldar til notkunar í grunnskólum. Hægt er að nálgast þær flestar á 

bókasöfnum og í bókabúðum.           

 Árið 2013 gaf Námsgagnastofnun út kennslubókina Með fjaðrabliki en þar 

birtast bókmenntir fyrir efri bekki grunnskólans. Þar er safn alls konar 

bókmenntatexta, meðal annars kafli um teiknimyndasögur. Þar er 

myndasöguformið metið til jafns við helstu greinar frásagnarlistar og tekið mið af 

markmiðum í bókmenntakennslu og lestri úr aðalnámskrá grunnskóla frá árinu 2007 

(Anna Steinunn Valdimarsdóttir og Ingibjörg Sigtryggsdóttir, 2013). Sem 

bókmenntatexti hlýtur myndasagan að hafa ýmsa kosti að bjóða þeim kennurum 

sem vilja taka hana upp á sína arma. 

 Umræða 3.4

Myndasagan barst seint til landsins en þó eru til margar gamlar myndasögur sem 

skapaðar voru hérlendis. Undirgreinar myndasögunnar: ræmur, myndasögublöð og 

myndaskáldsögur eru fjölbreyttar og bjóða upp á mismunandi notkunarmöguleika 

með sínum kostum og göllum. Sem dæmi þá er ræman stutt og laggóð en býður að 

sama skapi ekki upp á jafn flókinn lestur og myndasögublaðið sem er lengra. 

Myndaskáldsagan er svo oftast harðspjalda og stenst því betur tímans tönn á 

skólabókasafni. Margir myndasöguhöfundar hafa sótt sinn innblástur í þjóðsögur og 

landnám Íslands  sem gefur fjölbreytta tengingarmöguleika við kennslu. Hægt er að 

matreiða þær á ýmsa vegu, allt eftir þörfum, en það er einn af fjölmörgum kosti 

myndasagna. 

4 Kostir myndasagna  

 Myndasögur í kennslustofunni 4.1

Myndasögur bjóða upp á mikla möguleika fyrir skólastarf, möguleika sem líklegt er 

að séu að einhverju leyti ónýttir af margvíslegum ástæðum. Árið 2006 gaf 

Námsmatsstofnun út skýrslu fyrir ráðstefnu um lestur nemenda á grunnskólaaldri 

sem haldin var sama ár. Þar kemur fram að samkvæmt spurningalista sem fylgdi 

PISA prófun (Programme for International Student Assessment) frá árinu 2000, las 

meira en helmingur 15 ára nemenda á Íslandi myndasögur nokkrum sinnum í 

mánuði eða oftar, þar af einn fjórði sem las myndasögur nokkrum sinnum í viku 

(Almar M. Halldórsson, 2006, bls. 9).           

 Því gefur augaleið að ef stuðla á að auknum áhuga nemenda á lestri gæti það 

verið sterkur leikur að greiða leið myndasagna inn í kennslustofuna. Með 

fjölbreyttari valkostum lesefnis (og námsefnis) fyrir nemendur væri líklega hægt að 

höfða til mun fjölbreyttari og breiðari nemendahóps. Jafnvel eru líkur á því að 

myndasögur höfði til þeirra nemenda sem geta vel lesið en kjósa af einhverjum 

ástæðum að gera það ekki (Frey og Fisher, 2008, bls. 32).      

 Burtséð frá fyrrnefndum kostum myndasögunnar sem gætu tengst 

lestrarkennslu grunnskólabarna, býður myndasagan einnig upp á öðruvísi læsi, 

svokallað ‘myndlæsi‘ þar sem nemendur tengja meðal annars texta og mynd saman. 

Því gætu myndasögur fallið undir nýjar hugmyndir sem fjalla meðal annars um 

„nýtt“ námsumhverfi á móti hinu „hefðbundna“ (Stefán Jökulsson, 2012, bls. 10). 

Þar miðast nám við alla miðla og öll skilningarvit eru örvuð, ólíkt því námi sem 

byggist einungis á því að lesa bækur og skrifa með hinu ritaða orði.    

 Einnig má kenna myndasöguformið sem miðlunarleið (hvernig myndasögur 

miðla efni til dæmis) en hugtakið ‘miðlamennt‘ (e. media education/medica literacy 

education) er notað yfir verklag þar sem nemendur notast við mismunandi miðla í 

námi sínu. Þar er talað um bæði þau táknkerfi sem hver miðill býr yfir en einnig 

ákveðnar reglur og hefðir sem höfundar hafa í huga þegar þeir búa efnið til. Með 

notkun ólíkra miðla kynnast nemendur bæði kostum þeirra og göllum (Stefán 

Jökulsson, 2012, bls. 50).            

 Aðalatriði miðlunarferlisins er þó að eins og ritun leiðir það til náms; miðillinn 

er bæði tæki til miðlunar sem og tæki sem gefur skilning við notkun þess. 

Myndasögur ættu að geta fest sig í sessi innan skólastofunnar enda stinga þær ekki í 

stúf við það efni sem fyrir er og falla vel að mörgum kenningum um nám og kennslu. 

Þar má nefna fjölgreindakenningu Howards Gardner og flokkunarkerfi Benjamins 

Bloom.               

 Samkvæmt fjölgreindakenningunni eru til margar greindir sem eru missterkar 

hjá nemendum. Form og efni myndasögunnar tilheyrir bæði hinum prentaða texta 

sem og hinu sjónræna og hentar myndasagan vel við kennslu fjölmiðlalæsis. Tvær 

greindir Gardners, málgreind  (e. linguistic intelligence) og rýmisgreind (e. spatial 

intelligence) eru sérstaklega mikilvægar þegar kenna á miðlalæsi með myndasögum 

(Monnin, 2010, bls. 80). Það er sérstaklega við hæfi þar sem hið prentaða læsi er 

ekki lengur alls ráðandi. Því ættu kennarar að auka kennslu sem tekur mið af 

rýmisgreind við hina hefðbundnu nálgun  sem hefur lengi verið ráðandi, þ.e. að 

byggja svo til eingöngu á málgreind.          

 Fleiri greindir Gardners sem myndasögur gætu þjálfað eru t.d. 

sjálfsþekkingargreind ásamt málgreindinni sem oftast fylgir. Í grein Elizabeth M. 

Downey (2009, bls. 183) sem heitir Graphic Novels in Curriculum and Instruction 

Collection er fjallað um fræðimennina Barry og Allyson Lyga. Þau halda því fram að 

mál-, rýmis- og sjálfsþekkingargreind séu allt greindir sem geti notið góðs af notkun 

myndasagna. Nýlegar rannsóknir sem lúta að læsi viðurkenna gildi þess að lesa bæði 

fjölbreytt efni og texta sem reyna á mismunandi stig skilnings (Downey, 2009, bls. 

183).               

 Benjamin Bloom setti fram flokkunarkerfi fyrir námsmarkmið, með því kerfi 

reyndi hann að sýna fram á hvernig markmið í kennslu þurfti að ná til allra þeirra 

sviða sem kennarar vilja leggja áherslu á en megintilgangur með flokkun Bloom er 

að efla skilning kennara á gerð og eðli markmiða og notkun þeirra í kennslu. 



 bls. 23 

 

Flokkunarkerfi Bloom miðast við það að mannlegir hæfileikar skiptist í þrjú 

meginsvið: þekkingarsvið, viðhorfa- og tilfinningasvið og leiknisvið (Ingvar 

Sigurgeirsson, 1999, bls 19-28). Þar er settur upp píramídi hugsunar (sjá mynd 6). 

Lægsta stig hugsunar neðst og hæsta stig hugsunar efst. Samkvæmt Bloom gerðu 

alltof margar prófspurningar einungis þær kröfur að nemendur hugsuðu á lægsta 

stiginu.  Á toppi píramída hans var ‘mat‘ (e. evaluation). Síðar var flokkunarkerfi 

Bloom endurgert og þá var ‘að skapa‘ sett á topp píramídans (Anderson og 

Kratwohl, 2001, bls. 84).           

 Myndasögur geta verið notaðar til þess að þróa rökstuðningshæfileika  sem 

taka mið af afleiðslu (e. deductive reasoning abilities). Þessir hæfileikar tengjast 

þrepunum ‘beiting‘ og ‘nýmyndun‘.  Í verkefnum sem byggja á afleiðslu er 

nemendum gefnar einhverjar alhæfingar. Þeir þurfa svo að þekkja eða útskýra gögn 

sem tengjast efninu (Downey 2009, bls. 183). 

 Myndlæsi 4.2

Myndlæsi er hæfileikinn til að túlka, semja, og finna merkingu úr upplýsingum sem 

birtar eru í formi mynda. Hugmyndin um myndlæsi er framlenging á hugtakinu 

‘læsi‘. Hefðbundinn skilningur á læsi er tengdur skrifuðum texta. Myndlæsi byggist á 

Mynd 6. Til vinstri er upprunalegi píramídi Bloom en þar trjónir ‘mat‘ (e. evaluation) á toppinum. Til 
hægri er svo endurgerður píramídi þar sem áherslum er breytt og þar er ‘að skapa‘ (e. creating) talið 

mikilvægast 

þeirri hugmynd að hægt sé að „lesa“ merkingu  mynda  í gegnum lestrarferlið (Frey 

og Fisher, 2008, bls. 48). 

 Enska heiti hugtaksins myndlæsi, ‘visual literacy‘ er fyrst haft eftir John Debes, 

einum af stofnendum International Visual Literacy Assosciation (Avgerinou og 

Ericson, 1997, bls. 280-281). Árið 1969 gaf hann svohljóðandi skilgreiningu á 

hugtakinu: „Myndlæsi vísar til margskonar sjónrænnar hæfni sem manneskjan getur 

þróað með því að sjá og upplifa á sama tíma aðra samþætta skynjun...“ (Avgerinou 

og Ericson, 1997, bls. 281). 2           

 Önnur skilgreining á myndlæsi er „að skilja hvernig fólk skynjar hluti, túlkar það 

sem það sér, og hvað það lærir af þeim“ (Elkins, 2010, bls. 2). 3 Endanleg og 

fastmótuð skilgreining hugtaksins er á reiki því að henni koma margar fæðigreinar 

eins og listasaga og gagnrýni, grafísk hönnun, táknfræði og fleiri. Hér er þó 

myndlæsi einungis skoðað í samræmi við menntun í grunnskóla.      

 Þar sem tækninni fleygir fram á ógnarhraða hafa margir kennarar viljað kynna 

myndlæsi sem ómissandi hæfniþátt á upplýsingaöld. Eflaust eru margir kennarar 

sammála því að læsi á tuttugustu og fyrstu öld þarf að hugsa um í víðum skilningi 

(Riddle, 2009, bls. 3). Þó verður að hafa í huga að ekki má skapa togstreitu á milli 

myndlæsis og mállæsis. Í staðinn er nauðsynlegt að samþykkja hvort tveggja. Þetta 

tvennt, mállæsi og myndlæsi, eru þættir sem orka hvor á annan og fléttast saman. 

Þrátt fyrir að hugtakið ‘myndlæsi‘ sé frekar ungt þá er sú athöfn að lesa merki og 

tákn forsögulegt eins og híeróglýfurnar (sbr. Haukur Már Helgason, 2000). 

 Þessi nýja skilgreining á læsi er ekki bundin við málvísi í hefðbundnum skilningi 

heldur við táknvísi í víðum skilningi (Stefán Jökulsson, 2012, bls. 11). 

Merkingarsköpunin snýst aldrei um eitt mál (eins og talmál eða prentmál) því að 

hún er lituð af reynslu viðkomandi og er alltaf bundin skynjun. Hvers kyns læsi er 

margmiðlunarlæsi sem snýst um samverkan margra táknkerfa (Stefán Jökulsson, 

2012, bls. 20). Meðal annars fyrir tilstuðlan sjónvarpsins, auglýsinga og 

                                                      
 
 
 
2
 „Visual Literacy refers to a group of vision-competencies a human being can develop by seeing and 

at the same time having an integrating other sensory experiences...“. 
3
 „Understanding how people perceive objects, interpret what they see, and what they learn from 

them“. 

veraldarvefsins er aðallæsi þessarar aldar sjónrænt, jafnvel myndrænt. Því er ekki 

nóg lengur að lesa og skrifa ritaðan texta. Nemendur verða að læra að vinna bæði 

með orð og myndir og vera myndlæsir (Frey og Fisher, 2008, bls. 7).    

 Rannsókn sem gerð var árið 2001 gefur til kynna að einstaklingar vinni 

myndefni 60 þúsund sinnum hraðar en texta. Því gefur augaleið að kennari sem þarf 

að fara yfir mikið efni getur auðveldað leið sína talsvert með því að nota myndefni. 

Orðin sjálf eru náttúrulega raðbundin – línuleg og eitt kemur á eftir öðru. Myndir 

eru hinsvegar „samtímis“, þ.e. þær gefa frá sér mikið af upplýsingum á sama tíma 

(Frey og Fisher, 2008, bls. 6-7). Sumar hugmyndir er einungis hægt að tjá á 

fullnægjandi máta með myndrænni notkun eða með samfléttun mynda og orða 

Þetta þýðir að þegar nemendur fá að beita öllum sínum hugsanaferlum í náminu 

getur skilningur einungis aukist (Combs, 2003, bls. 35 og McCloud, 1993).   

 Sennilega er mest sannfærandi ástæðan fyrir að nota myndir í kennslu sú að 

myndirnar eru geymdar í langtímaminninu. Ólíkt til dæmis símanúmerum sem geta 

farið í inn um annað eyrað og út um hitt, festast myndir betur í langtímaminni okkar 

(Frey og Fisher, 2008, bls. 11). Vísindamenn hafa uppgötvað mismunandi svæði í 

heilanum sem virkjast þegar einstaklingur fær munnlegar og sjónrænar upplýsingar. 

Þegar einstaklingur var beðinn um að skoða og muna munnlegar upplýsingar lýstust 

upp tvö svæði í málstöðvum heilans sem staðsettar eru í vinstra heilahveli. Þegar 

sami einstaklingur fékk einungis myndrænar upplýsingar, lýstist hægra heilahvelið 

upp. Í ljósi þessara upplýsinga tekur notkun myndefnis í námsgögnum á sig stærra 

hlutverk en einfaldlega sem skreyting við texta. Notkun myndefnis með eða 

samhliða texta getur hinsvegar komið með þetta tvíhliða merkjakerfi sem getur 

aukið skilning nemenda sem nota þá bæði heilahvelin (Frey og Fisher, 2008, bls. 11-

12). 

Fræðimaðurinn Lev Vygotsky talaði um ‘svæði mögulegs þroska’ (e. zone of 

proximal development) sem mismuninn á því sem barn getur gert af sjálfsdáðum og 

þess sem það getur gert með hjálp fullorðins eða þroskaðri félaga. Samkvæmt 

Vygotsky fer nám fram á þessu svæði (Andrea Anna Guðjónsdóttir og Ingunn 

Jóhannesdóttir, 2004).  Hugmyndin um ‘vinnupallaferli’ (e. scaffolding) er oft tengd 

við Vygotsky, þó hann hafi líkast til aldrei komið orðum að því sjálfur. 

Vinnupallaferlið byggir á því að manneskja sem býr yfir meiri þekkingu (t.d. kennari 

eða foreldri) veiti nemandanum stuðning og hjálp í áframhaldandi námi (Wood, 

Bruner og Ross, 1976, bls. 89-90).   

Rannsókn ein kannaði mismun á samskiptastílum þeirra einstaklinga sem hafa  

þörf fyrir listrænar tilraunir, þegar kemur að tjáningu og samskiptum. Niðurstöður 

þeirrar rannsóknar gefa til kynna að hefðbundnar aðferðir í rituðum og munnlegum 

samskiptum séu erfið þessum einstaklingum. Þeim reynist betur að nota 

vinnupallaferlið frá svæði mögulegs þroska og að notast einnig við sjónræna hugsun 

(Berk og Winsler, 1995, bls. 27-30).          

 Fjölhátta texti 4.3

Texti telst fjölhátta þegar hann inniheldur tvö eða fleiri táknkerfi. Í þróun barna- og 

unglingabókmennta hefur lestur myndasagna títt verið misskilinn sem óvirðulegt 

form af mállæsi, en þó mikilvægt millistig í átt að þróaðri bókmenntum, frekar en 

flókið form læsis (Dale, 2007, bls. 20). Myndasagan sem texti býður upp á flókið 

umhverfi þar sem merkingu má finna og allt hefst þetta á skipulagi blaðsíðunnar. 

Síðu myndasögu er oftast skipt í marga ramma sem eru aðskildir með „rennum“, 

efnislegu eða hugtakslegu rými þar sem tengingar eru gerðar og merkingar verða til 

(sjá mynd 7). Lesandinn verður sjálfur að fylla í 

eyðurnar innan þessara renna og búa til tengsl á 

milli ramma (Dale, 2007, bls. 20). 

 Myndir af fólki, hlutum og umhverfi, 

talblöðrur, áhrifshljóð og rennur: allt saman 

myndar þetta útlit síðunnar og merkingu á 

sérstakan hátt og á mörgum sviðum merkingar. 

Á þessum mörgu sviðum merkingar verða 

myndasögur það sem kallast á ensku multimodal 

text og er þýtt á íslensku sem fjölhátta texti. Slíkur hugsunarháttur sem fær 

móðurmálskennara á öllum stigum kennslu til að hugsa um læsi á nýja vegu, út fyrir 

áhersluna á orð (Dale, 2007, bls. 21).           

  Mikið af efni sem fyrirfinnst á netinu er fjölhátta sem og gagnvirk margmiðlun; 

dagblöð, sjónvarp og kvikmyndir. Með því að viðurkenna tengsl myndasagna og 

fjölhátta læsis, þá getum við auðveldað nemendum að öðlast skilning á því sem er 

Mynd 7. Útskýring á orðunum rammi 
og renna. 

allt í kringum þá með gagnrýnum leiðum, þar sem fjölhátta texta er að finna á út um 

allt í nútímasamfélaginu (Dale, 2007, bls. 21).          

 Í myndasögum eru fleiri þættir en orð til staðar en þessir þættir eru alveg jafn 

mikilvægir þegar kemur að þýðingu textans. Reyndar er ómögulegt að skilja orðin til 

hlítar án þess að skoða hljóðþáttinn, hið sjónræna, hreyfingu (látbragð) og rými. Í 

fjölhátta nálgun á lestri og ritun er það nefnilega metið svo þegar við fáumst við 

texta erum við í samskiptum við allt að fimm táknkerfi, tungumálið, hljóð, hið 

sjónræna, látbragð/hreyfingu og rýmið (Anstey og Bull, 2010).  

 Notkunarmöguleikar í skólum 4.4

Myndasögur má nota á ýmsan hátt í kennslu, eina takmörkunin er í raun 

hugmyndaflug kennara og nemenda. Myndasögur gefa meðal annars tækfæri til 

samvinnu vegna þess að þær virkja marga mismunandi hæfileika og styrkleika auk 

þess að bjóða upp á góða nálgun á ögrandi viðfangsefnum og þrautalausnum 

(Combs, 2003, bls. 32).           

 Myndasagan er einnig góður kostur þegar kemur að því að segja sögur og 

notast við sjónsköpun. Hægt er að nota sjónsköpun sem byrjunarstig þess að segja 

sögur og að skapa list. Byrjunarstig sem svo breiðist út í þemu sagna og hugmynda, 

ásamt því að fá nemendur til að flétta saman ákveðnar upplýsingar við þeirra eigin 

ályktanir. Nemendur enda svo ferlið með niðurstöðu  sem sýnir skilning þeirra á 

sögunni (Combs, 2003, bls. 26-27). Sumar endursagnir og/eða sjónræn 

sköpunarverk nemenda innihalda ýmis blæbrigði eða ólík sjónarhorn sem leiða til 

aukinna sköpunarhæfileika. Nemendur læra þannig að draga innihaldsríkar ályktanir 

og að meðhöndla sögur. Byggt á eigin innsæi nemenda getur notkun sjónrænna 

mynda hjálpað til við að kalla fram merkingu sögunnar og sýnt skilning (Combs, 

2003, bls. 27).              

 Það að biðja nemanda um að teikna mynd sem sýnir hvernig þeim finnst að 

ákveðin sögupersóna ætti að líta út, getur laðað fram mikið af upplýsingum um 

skilning sama nemanda á þessari sögupersónu. Að biðja nemendur um að 

endurgera sjónræna framsetningu af samskiptum tveggja sögupersóna laðar enn 

fremur fram upplýsingar sem nemandinn hefur af tengslum tveggja sögupersóna, 

tilgangi þeirra í sögunni og jafnvel meginþemum sögunnar. Tilfinningalegt hlutverk 

myndanna sýnir margt sem oft er erfitt að tjá, eða skilja með orðum (Combs, 2003, 

bls. 27).                

 Þessar aðferðir stuðla að því að skilja sögu, hvort sem hún er flutt munnlega 

eða rituð. Nemandinn sem nær að nota sjónsköpun, eða reynir að skapa söguna á 

sjónrænan hátt er að fást við lestur og hlustun. Sá nemandi leitar upplýsinga ekki 

bara til að svara verkefnum, heldur til þess að skapa. Þar af leiðandi fer 

sjónsköpunin fram sem andlegt myndmál eða áþreyfanleg afurð og er athugun á 

þema og jafnframt persónuleg túlkun. Að ákvarða hverju sögupersóna myndi 

klæðast eða hvað hún myndi gera sem ekki  er sagt berum orðum í sögunni er 

samfléttað ferlunum sjónsköpun og sköpun (Combs, 2003, bls. 27).    

 Sjónsköpunaraðferðir sem nefndar eru hér að ofan er hægt að heimfæra á 

hvert skref þess að skrifa texta. Ef rétt er farið að geta þessar aðferðir aukið hversu 

meðvitaður nemandinn er um eigin skilvirkni við skrif. Allir nemendur geta þróað 

dýpri hugsunarhátt og innsæi með notkun sjónrænnar hugsunar í ritunarferlinu. 

Kennarar verða þó að passa sig að „ræna“ ekki hugsjónum nemenda um hvernig 

ritun ætti að verða til, eða hjálpa nemendum að finna lausn með því að skýra frá 

hugsjón kennarans sjálfs (Combs, 2003, bls. 28).        

 Frekar er nauðsynlegt að hafa að fyrirmynd áhrifaríkt ritunarferli sem er 

sérsniðið nemendum og byggt á styrkleikum þeirra í skapandi hugsun og 

sjónsköpun. Skilningur á því hvernig sjónsköpunaðferðir er hægt að nota á öllum 

stigum ritunarferlisins hjálpar kennurum að sníða ritunarferlið að hverjum nemanda 

fyrir sig. Sjónsköpun, þegar kemur að því að búa til myndasögur, felur í sér ýmsa 

möguleika í teiknitækni, hvernig hver rammi lítur út og hvernig verkið lítur út í 

heildina (Combs, 2003, bls.28-29).           

 Það er mikilvægt að vita að í sköpunarferlinu getur myndin komið á undan 

orðinu og öfugt. Nemandi gæti vitað hvernig ramminn lítur út en verið ófær um að 

útskýra hvernig hann passar inn í söguheildina fyrr en lengra er komið í ferlið. 

Sjónsköpunarferlið er hægt að nota til stuðnings myndasögusköpun, t.d. með því að 

hjálpa nemenda að velta fyrir sér mögulegum söguþráðum. Ein aðferð sem kallast 

‘leiðandi sjónsköpun‘  er sérstaklega gagnleg fyrir nemendur sem eiga erfitt með 

sjónræna hugsun. Sumir hafa einnig talað um notkun ‘opinnar sjónsköpunar‘ 

(Combs, 2003, bls. 29-30).           

 Kennarar ættu að hafa það í huga að sjónræn hugsun og rýmisgreind gera ekki 

kröfur um sérstaka teiknihæfileika. Raunsæ framsetning mynda er mikilvæg í 

upplifunum og ásetningi þess sem skapar. Raunar er við hæfi að notast einnig við 

aðrar aðferðir en teikningar við sjónræna framsetningu eða listræna tjáningu. Þær 

aðferðir geta t.d. verið notkun dramatískra sviðsettra ljósmynda, myndaklippur úr 

tímaritum, tölvugrafík, skapandi hugbúnaður eða hvaða aðferð sem nemendur og 

kennurum dettur í hug (McCloud, 2001, bls. 147-152). Myndasögur sem miðill, 

bjóða upp á endalausa möguleika í ljósi tækniþróunar og betri aðgangs að þessum 

verkfærum. Ferlið og skipulagið sem þarf við sköpun myndasagna ræðst algjörlega 

af þörfum og hæfileikum kennarans og nemenda.  

 Samvinna nemenda getur aukið tækifæri þeirra til að tjá hugtök og hugmyndir 

og ræða saman á meðan nemendur reyna að skilgreina sínar eigin hugmyndir og 

áform hópsins eða tilgang (Combs, 2003, bls. 32). Nemendur geta ákveðið sjálfir 

hvar þeir vilja nota hvaða aðferðir og taka þannig þátt í námsvitund sinni. 

Notkunarmöguleikar samvinnuverkefna felast meðal annars í því að hver nemandi 

getur gegnt hlutverki mismunandi sögupersóna og bætt við eigin hugmyndum um 

hvernig tiltekin persóna bregst við í tilliti til þróun sögunnar og í samskiptum við 

aðrar persónur. Einnig geta nemendur tekið að sér hlutverk í tengslum við 

ritstýringu (þróun sögunnar og samfellu hennar), myndskreytingu, að skrifa texta, 

umræður o.fl. þar sem allir hafa eitthvað að segja við sköpun söguþráðs (Combs, 

2003, bls. 33).            

 Endalausir möguleikar eru á aðgreiningu efnis í þessu samhengi og að nota 

mismunandi samvinnuaðferðir. Áhugavert væri einnig að gefa samnemendum færi á 

að veita endurgjöf á verkefnum hvors annars og skiptast á skoðunum. Ávinningur 

umræðna ræðst af hvernig kennarinn sjálfur leiðbeinir umræðum og íhugunum og 

hvernig umgjörð þeirra er. Aðlögun sjónrænnar nálgunar að myndasögum almennt, 

gefur myndlæsum nemendum samhengi og marga inngangspunkta að mismunandi 

lærdómsstílum (Combs, 2003, bls. 33).          

  Að búa til myndasögur getur veitt öllum nemendum tækifæri til að upplifa og 

íhuga nýmyndun þekkingar og vitsmuna vegna þess að nemendur búa yfir ríkulegri 

tjáningu og fjölmörgum samskiptaaðferðum. Samkvæmt rannsókn sem tók til 

beitingu sjórænnar hugsunar og hæfileika til þrautalausna, eiga nemendur að geta 

öðlast meiri dýpt og innsýn í samskiptum sínum með ofangreindri aðferð (Combs, 

2003, bls. 24).              

 Í endurskoðuðu flokkunarkerfi Blooms er upprunalega sköpunarferlið staðfest, 

þar á meðal eiginleikinn að búa til, hanna og setja saman (Combs, 2003, bls 30-31). 

Engin takmörk eru í bendlun námsvitundar við þessi ferli þar sem nemendur ákveða 

hvaða aðferðir skal nota, velja söguþráð, hvernig persónusköpun fer fram og svo 

framvegis.               

 Að byrja sköpun myndasögu með stuttum runum (eða jafnvel einrömmung) til 

að kynnir nemendur fyrir hugmyndinni án þess að krefjast nauðsynlega handrits eða 

flókinna mynda áður (Combs, 2003, bls. 31). Nauðsynlegt er að ritstýra, skoða og 

endurskoða í þeim tilgangi að þróa ritunarhæfileika og frjóa hugsun nemenda. Að 

nota myndasögur og myndir gerðar af nemendum sem efni í samræður sem byggja 

á vinnupallaferlinu, eykur hæfni nemenda og ögrar þeim á svæði mögulegs þroska – 

í samvinnu við kennarann (Combs, 2003, bls. 31).        

 Nemendur geta notað margbreytilegar aðferðir sjónrænnar túlkunar til að 

skýra frá hugmyndum og skilning, allt frá sögulegum atburðum til vísindalegra ferla 

og jafnvel stærðfræðilegra hugtaka. Þó skal hafa í huga að mikilvægt er að leyfa 

nemandanum að tjá að fullu sýn sína. Myndasögur eru hentugar þegar kemur að því 

að kynna ýmis bókmenntahugtök. Kennarar geta einnig notað myndasögur til að 

kenna söguþráð/fléttu, orðaforða, persónur, skrif og dýpri skilning á samsetningu 

texta (Frey og Fisher, 2008, bls. 52).           

 Líklegast eru í hverjum bekk einhverjir nemendur sem líkar almennt ekkert 

sérstaklega við myndasögur. Það er sama hvað kennt er eða hvernig efnið er sett 

fram, ekki er hægt að fullnægja samtímis lærdómsstíl hvers og eins eða höfða að 

smekk hvers og eins. Þegar ákvarðanir eru teknar um hvað ætti að kenna og hvernig 

ætti að kenna þarf kennarinn að hafa í huga þarfir meirihlutans. Síðar er hægt að 

breyta sniði stakksins eftir mismunandi þörfum. Almennt er talað um að 

myndasögur ætti að kynna öllum nemendum ásamt því að vera aðgengilegar þeim 

sem hafa meiri áhuga (Frey og Fisher, 2008, bls. 34).       

 Kennarar ættu að fylgjast vel með því hvaða myndaskáldsögur eru lesnar af 

nemendum á skólatíma og sniðganga jafnframt myndasögur sem innihalda kynlíf, 

nekt eða gróft ofbeldi. Það sama gildir með myndaskáldsögur og venjulegar bækur 

að finna þarf efni sem hæfir aldri nemenda og þroska. Hægt er að ráðfæra sig við 

ýmsa sérfræðinga varðandi val á efni. Þumalputtaregla er að kennarinn lesi sjálfur 

allar myndasögur sem hann kaupir til notkunar í skólastofunni, áður en nemendur fá 

að lesa þær (Frey og Fisher, bls. 36). 

4.4.1 Lestrarkennsla 

Fram hefur komið að myndasögur eru vinsælt lesefni hjá yngri kynslóðinni. Eins og 

nefnt er í ritinu um læsi ræðst lestraráhugi nemenda af ýmsum persónulegum og 

félagslegum þáttum sem hafa áhrif á það hvort að nemendur lesi eða ekki og hversu 

oft þeir kjósa helst að lesa þótt annað sé í boði. Orð, stafir, teikningar og línur eru 

allt tákn sem standa fyrir orðræðu. Það sem augað nemur, sama hvort það er tákn í 

myndletri sem við þekkjum sem teikningar, eða „teikningar“ sem við þekkjum sem 

stafi, allt þetta þarf að túlkast, afkóða og skiljast af þeim sem á horfir (Stefán 

Jökulsson, 2012, bls. 42).           

 Vinsældir myndasögunnar er hægt að tengja við þekkingu barna á ofurhetjum, 

áhuga á fantasíu, hvernig myndasögur höfða til hins sjónræna og einnig hvernig 

myndasögur gefa gaum að popp-menningunni. Í Frakklandi er ein af hverjum fimm 

seldum bókum myndaskáldsaga. Einnig innihalda margar myndasögur hraðan 

söguþráð sem halda áhuganum uppi og nemandanum uppteknum (Frey og Fisher, 

2008, bls. 28). Nemendur lesa orðin, sjá atburðarásina, skilja merkingu og eru á 

sama tíma hvattir til lesturs. Kennarar virðast nota myndaskáldsögur vegna þess að 

þær hjálpa þeim sem eiga erfitt að lesa, hvetja nemandann sem hefur takmarkaðan 

áhuga ásamt því að vera krefjandi fyrir nemandann sem er fluglæs (Frey og Fisher, 

2008, bls. 32). Lestur myndasagna er því fyrir alla nemendur.      

 Hefðbundin menntun er að miklu leyti spegilmynd af samfélagi sem hefur 

þróast úr hljóðritun tungumálsins og metur hið munnlega yfir það sjónræna, á 

kostnað hins síðarnefnda. Þeir nemendur sem teljast meira myndvísir heldur en 

annað eru oft sendir í sérkennslu. Fræðikonan Olsen bendir á að mörg börn með 

lærdómsörðugleika gætu mögulega haft gott af kennslu sem miðaði að sjónrænni 

hugsun og notkun vinnupallaferlisins, til þess að skýra innri sýn, ímyndir og 

hugmyndir (Combs, 2002, bls. 34). 

 Nemendur sem eiga í erfiðleikum við forstig skriftar, sýna oft meiri færni við 

mótun hugmynda og vandvirkni, þegar þeir fá ljósmynd til að vinna með 

(Richardson, 1987, bls. 44). Myndasögur og strípur geta hjálpað nemendum að 

tengja myndir og orð saman. Sérstaklega ætti það að vera áhrifaríkt fyrir nemendur 

ef þeir hafa takmarkaða tungumálareynslu, vegna þess jákvæð lestrarreynslu 

myndasagna hvetur þá til frekari lesturs (Frey og Fisher, 2008, bls. 11).    

 Margir nemendur sem eiga erfitt með lestur ná ekki að kalla fram myndir í 

huganum á meðan þeir lesa. Þeir geta ekki „séð“ í huganum hvað er að gerast í 

textanum og skilja því ekki hvað textinn er að segja þeim. Fyrir þessi börn snýst 

lestur einungis um umskráningu hljóða og bókstafa, gjörsneytt öllum skilningi og 

ánægju, og er í raun eitthvað sem ætti að forðast. Þessi börn hafa alist upp við 

sjónvarp, tölvuleiki og grafískan hugbúnað og þurfa mögulega grafík til að koma 

skilaboðunum áleiðis. Myndasagan uppfyllir þessa þörf þeirra (Frey og Fisher, 2008, 

bls. 32). Sá nemandi sem er ófær um að kalla fram myndir í huganum á meðan á 

lestri stendur og er í raun ekki að lesa, hann þarf meira til að meðtaka skilaboðin. 

Minna magn af texta og myndir sem fanga athygli styðja t.d. við nemendur sem eru 

að læra íslensku sem annað mál (Frey og Fisher, 2008, bls. 33).   

 Ófúsir lesendur eru þeir sem færast undan því að lesa, geta vel lesið en kjósa af 

einhverjum ástæðum að gera það ekki. Til að koma til móts við slíka nemendur 

skiptir höfuðmáli að kveikja áhuga þeirra og leyfa þeim að lesa eitthvað sem þeir 

njóta og kjósa sjálfir. Áhugahvatning er eitt af því sem myndasagan kemur með í 

skólastofuna. Hinsvegar ná kostir þess að lesa myndasögur langt út fyrir það að vera 

áhugaaukandi. Lestur myndasagna stuðlar að betri lestarfærni og eykur skilning 

(Frey og Fisher, 2008, bls. 32).           

 Lítið hefur verið rannsakað um bein áhrif myndasagna á útkomur lestrarprófa 

en nýlegar rannsóknir sem könnuðu áhrif litanotkunnar í powerpoint-kynningum 

sýndu að kostur þess að nota liti í kynningunum jók vilja þátttakenda til að lesa þær 

um allt að 80%. Því getur notkun lita aukið áhuga og þátttöku, en litir auka skilning 

og varðveislu upplýsinga um meira en 75% (Frey og Fisher, 2008, bls. 15). Einnig 

segir skynsemin að ólíklegt sé að nemendum sem mislíkar lestur og lesa ekki nema 

tilneyddir, fari mikið fram. Að sama skapi ætti nemandi sem ánetjast lestri (burtséð 

frá hvaða lestaraðferð er beitt) og leitar uppi bækur og les, að verða betri í lestri. 

Þeir sem verða betri í lestri ættu svo að öllum líkindum að fá hærri útkomur á 

lestrarprófum.              

 Rannsóknir benda til þess að blöndun orða og mynda sé frábær leið til þess að 

hlúa að skilningi og minni (Frey og Fisher, 2008, bls. 35). Í rannsókn sem gerð var á 

lestrarvenjum barna í 5. bekk utan skóla, nefndu margir af þeim sem flokkuðust sem 

ófúsir lesendur, myndasögur og tímarit sem það lesefni sem þeir kysu helst (McKool, 

2007, bls. 123).                 

 Í gegnum tíðina hefur myndasagan verið vanmetin af mörgum foreldrum og 

kennurum sem líta einnig á bækur eins og Gæsahúð sem ómerkilegar bókmenntir 

og hafa jafnvel reynt að koma í veg fyrir að börn lesi þær. En upplýsingar úr 

fyrrnefndri rannsókn á lestrarvenjum barna í 5. bekk, benda á mikilvægi þess að 

foreldrar og kennarar átti sig á valdi þesskonar framhaldsbóka, eins og Gæsahúðar 

sem og myndasagna og tímarita. Því ef markmiðið er fyrst of fremst að efla lestur af 

frjálsum vilja þá er mikilvægt að hvetja til lesturs á þess konar efni til jafns við 

hefðbundnari bókmenntir.            

 Hvað þá með nemandann sem er vandvirkur lesandi og hefur þegar mikla 

ánægju af lestri? Myndasögur gagnast öllum lesendum, sama hvaða stigi þeir eru 

staddir á. Myndasögur eru áhugaverðar og flóknar og fluglæsir nemendur hagnast 

til dæmis þegar myndasögur eru hluti af einhverri ritun, þar sem þær hvetja 

ímyndunaraflið og skora á nemendur að hugsa, lesa og skrifa á hærra stigi (Frey og 

Fisher, 2008, bls. 34). 

 Nemendur sem hafa góða sjónræna og munnlega færni eru oftast taldir 

bráðgerir vegna hæfileika þeirra til þrautalausna og hæfni þeirra til að mæta 

áskorunum. Á meðan ófúsir lesendur og þeir nemendur sem eiga erfitt með lestur 

geta notið góðs, geta þeir nemendur sem hafa áhuga og getu til lesturs kafað ennþá 

dýpra í það sem textinn og formið hefur upp á að bjóða. Að samþætta bæði 

teikningu og ritunarferlið fyrir þessa nemendur hjálpar þeim að tjá sig og að öðlast 

myndlæsi (Combs, 2003, bls. 34). 

 Því er ekki verið að skilja þessi börn útundan þó að hægt sé að nota nokkurn 

veginn sama efni fyrir allan bekkinn, án þess að það leiði til stöðnunar. Þegar börn 

deila sameiginlegum áhuga og ástríðu fyrir því sem þau eru að gera myndast 

andrúmsloft einingar í skólastofunni. Þetta gerist oft þegar myndasögur verða hluti 

af skólanámskrá.  (Frey og Fisher, 2008, bls. 34).  

4.4.2 Fengin reynsla 

Líklega eru myndasögur ekki hluti af skólanámskrá margra skóla hér á Íslandi. Eflaust 

er reynsla takmörkuð þó gera megi ráð fyrir að myndasögur hafi rutt sér braut inn í 

grunnskóla landsins að einhverju leyti. En ef horft er til Bandaríkjanna má finna þar 

ýmsar reynslusögur af myndasögum og grunnskólakennslu, jafnvel reynslu sem 

íslenskir skólar gætu nýtt sér.            

 The comic book project eða myndasöguverkefnið er sniðugt eftir-skóla verkefni 

(e. after school program) sem skólar í Maryland-fylki í Bandaríkjunum þróuðu. Það 

verkefni miðar meðal annars að því að fá nemendur til að skrifa myndasögur. 

Aðalmarkmiðið var að þróa áætlun og kennsluaðferðir sem styðja við notkun 

grafískra bókmennta í grunnskólum, framhaldsskólum og á fleiri stöðum. Þetta 

verkefni heppnaðist vel og reyndist vera mjög vinsælt (Frey og Fisher, 2008, bls. 104 

og Strouse, e.d.).          

 Myndasöguverkefninu var upphaflega hrundið af stað vegna vaxandi sannana 

þess efnis að myndasögur gætu hvatt ófúsa lesendur til lesturs og gefið 

hæfileikaríkum lesendum þekkingu og sköpunarkraft. Maryland State Department 

of Education (MSDE) kom af stað samstarfi við Diamond Comics bókaútgáfuna og 

fengu einnig hjálp bókasafna og fulltrúa úr skólum á svæðinu (Strouse, e.d.). Önnur 

markmið framtaksins voru að kynna og hvetja til notkunar á verðlaunuðum og 

verðugum myndaskáldsögum og tengdu efni við kennslu. Ekki stóð til að skipta út 

hefðbundnum bókmenntum og texta heldur var framtakið hugsað sem góð viðbót 

til að auka lestrarkennslu og hvetja nemendur til að lesa meira og betur (Strouse, 

e.d.).                 

  Nýstárleg verkefni voru þróuð fyrir fyrsta áfanga myndasöguverkefnisins en 

þau fela í sér námsefni fyrir grunnskólabörn á yngstu deild. Þetta námsefni er byggt 

á frjálsri námskrá Marylandfylkis. Sérhæfðar kennslustundir voru „prufukeyrðar“ í 

Maryland og síðar metnar af háskóla Marylands (University of Maryland, Baltimore). 

Þetta námsefni sem og aðrir hlutar framtaksins hafa hlotið mikla athygli, bæði 

innlenda og alþjóðlega (Strouse, e.d.).        

 Þetta var árið 2004 en MSDE kom einnig saman virtum kennurum, skólastjórum 

og myndskáldsögusérfræðingum sem með þankahríð (e. brainstorm) fengu góðar 

hugmyndir tengdar notkun myndasagna í skólastofum. Hugmyndum þeirra var vel 

tekið innan liðsmanna MSDE, en MSDE hóf svo vinnu með Disney sem miðaði að því 

að búa til leiðbeiningahefti. Það hefti hafði Disney persónur í forgrunni og átti að 

hjálpa kennurum að vekja áhuga nemenda og auka leshæfileika (Strouse, e.d.).   

 Það verkefni er kallað Comics in the Classroom Toolkit og því er beint að þriðju 

og fjórðu bekkingum. Þetta er yfirgripsmikið verkefni sem tekur að minnsta kosti tíu 

kennslustundir og með hverri kennslustund fylgja viðmiðunarreglur, lestur, 

orðaforði, ritunaræfingar og æfingar við gerð myndasagna og fleiri gögn. 

Aðalpersónur þessa verkefnis eru Andrés Önd og Mikki Mús. Fleiri skólar í Maryland 

prufukeyrðu síðar verkefnið fyrir þriðja bekk og útkoman var mjög góð. Nemendum 

líkaði vel við lestur myndaskáldsagna og juku færni sína í lestri og ritun (Strouse, 

e.d.).                

 Árið 2008 hófst nýr áfangi í framtakinu þegar 200 skólar unnu með MSDE við 

endurgjöf á verkefninu. Myndasöguverkefnið mun halda áfram að vinna með 

Diamond Comics útgáfunni og fleiri útgefendum til þess að leiðbeina og hvetja til 

notkunar á myndaskáldsögum og myndasögum fyrir nemendur á öllum aldri 

(Strouse, e.d.). Þetta er ein leið til að kynna myndasögur fyrir nemendum. Aðrar 

aðferðir eru einnig notaðar, kennarinn Gene Yang bjó til dæmis til rafræna 

myndasögu sem viðbótarefni til þess að hjálpa nemendum í menntaskóla að læra 

algebru. Aðalmarkmiðið sagði hann vera að nýta möguleika myndasögunnar sem 

miðils, til að kenna þetta efni á skýran, grípandi hátt (Yang, 2003).    

 Menntaskólakennarinn Versaci notar hinsvegar myndasögur aðallega við 

bókmenntakennslu. Með myndasögum skorar hann á menntaskólanema að fjalla 

um, meta og efast um hvað bókmenntir séu. Þar sem myndasögur eru sjaldan 

flokkaðar sem bókmenntir byrjar Versaci á því að koma nemendum „á óvart“ með 

vel skrifaðri myndasögu sem höfðar til fullorðinna (Versaci, 2001, bls. 61-67). Síðar 

leiðir Versaci bekkinn í umræðu um bókmenntaleg gildi. Hann segist hafa uppgötvað 

að umræður um myndasögur séu almennt líflegri en umræður um klassískar 

skáldsögur, mögulega vegna þess misskilnings sumra að klassískar bókmenntir séu 

hafnar yfir umræður. Með notkun myndasagna hvetur Versaci nemendur sína til að 

hugsa á gagnrýninn hátt um bókmenntagildi bóka og hvað ætti að flokkast undir 

bókmenntir (Versaci, 2001, bls. 61-67).         

 Til að búa til myndasögur þarf að notast við sjónrænar og listrænar aðferðir jafn 

mikið og málvísindalegar. Það að búa til myndasögur gefur möguleikann á að hafa 

áhrif á hugsanir og hegðun annara en fyrst og fremst er það sköpun sem samþættir 

færni, skilning og ferli. Þrátt fyrir að vera eitthvað sem er oft litið á sem barnaleik, er 

það ákaflega flókið og jafnvel erfitt (Combs, 2003, bls. 23).      

  Hafa ber í huga að vinna með myndasögur gerir ekki endilega kröfu um að 

alltaf sé verið að teikna. Sviðsettar ljósmyndir, myndaklippur og tölvuforrit eins og 

ComicLife  gefa marga kosti við notkun. Hægt er að notast við ýmis tölvuforrit til 

þess að búa til myndasögur. ComicLife er dæmi um tölvuforrit sem gerir nemendum 

kleift að búa til myndasögur með stafrænum ljósmyndum. Þegar nemendur semja 

sögu og setja upp röð ljósmynda, enda þeir á því að samsama sig betur við 

persónurnar og kanna þær „innan síns hlutverks“ frekar en óvirkir áhorfendur. 

Kostir ComicLife eru meðal annars þeir að auðvelt er að læra á forritið og nemendur 

búa aðallega til myndasögur með eigin ljósmyndum sem þeir aðlaga eftir þörfum 

(Frey og Fisher, 2008, bls. 12-14 ).           

 Með þessu forriti geta allir nemendur verið skapandi og það hvetur þá líka til 

þess að nálgast lærdóm á annan hátt. Svo skemmir ekki fyrir að forritið er tiltölulega 

ódýrt. ComicLife er kynnt fyrir kennaraefnum við Háskóla Íslands í áfanga sem ber 

heitið Upplýsingatækni og miðlun. Það eitt gefur í skyn að þetta sé eitthvað sem eigi 

erindi í þekkingarbanka verðandi kennara.        

 Vonandi er það eitthvað sem kennararnir nýta sér síðar við kennslu í 

grunnskólum landsins því hér hafa komið fram hvað myndlæsi er og einnig 

upplýsingar um það gagn sem grunnskólanemendur gætu haft af því að vera leiknir í 

myndlæsi. Margir kostir myndasagna hafa einnig verið taldir fram sem og fjölmargir 

notkunarmöguleikar. Í aðalnámskrá kemur nefnilega skýrt fram sú krafa að 

námsgögn séu fjölbreytt og vönduð og taki mið af nýjustu þekkingu á sviði 

menntunar- og kennslufræði. Því virðist mér sem íhuga þurfi markvissa innleiðslu 

myndasögunnar í skólakerfið, bæði sem stuðning við kennslu myndlæsis og 

almennt.      

 Umræða og niðurstöður 4.5

Læsi er einn af grunnþáttum menntunar og er lestrarkennsla því mjög mikilvæg. 

Hugtakið ‘læsi‘ hefur tekið miklum breytingum, en læsi í víðum skilningi tekur til 

fleiri táknkerfa en þess sem fjallar um yfirfærslu hljóðs í ritað letur og öfugt. Það 

sem snérist aðallega um málvísi snýst nú um táknvísi. Þrátt fyrir að ‘myndlæsi' sé 

tiltölulega ungt hugtak er myndmál ævarfornt. Myndlæsi er hluti af læsi í víðum 

skilning, þar sem nemendur tengja meðal annars saman texta og mynd. Myndlæsi 

er einnig hæfileikinn til að túlka, semja, og móta merkingu úr upplýsingum sem 

birtar eru í formi mynda. Ekki eru allir á sama máli um nákvæma skilgreiningu 

myndlæsis.             

 Grunnskólabörn nútímans alast upp í fjölmiðlasamfélagi þar sem allskonar 

áreiti í formi texta og upplýsinga ber fyrir augu á degi hverjum. Í þessari 

rannsóknarritgerð var einblínt á myndasöguna sem fjölhátta texta. Myndasögur eru 

fjölhátta texti því þær örva fleira en eitt skilningarvit á sama tíma og í raun er 

ómögulegt að skilja myndasögu án þess að skoða  öll fimm táknkerfin: tungumálið, 

hljóðþáttinn, hið sjónræna, hreyfingu (látbragð) og rými. Í nýrri aðalnámskrá 

grunnskóla frá árinu 2013 er að finna margt sem má heimfæra á myndasögur. Þar er 

lagt áherslu á að nemendur geti valið sér fjölbreytt lesefni til gagns og ánægju en 

lestraráhugi nemenda er mikilvægur öllu námi.      

 Kennarar virðast nota myndaskáldsögur vegna þess að þær hjálpa nemendum 

sem eiga erfitt með lestur, hvetja nemandann sem hefur takmarkaðan áhuga ásamt 

því að vera krefjandi fyrir nemandann sem er fluglæs og áhugasamur. Myndasögur 

eru vinsælt lesefni á meðal grunnskólabarna og ættu að vera jafn virtur miðill og 

hefðbundnar bækur, enda er gott að nota myndasögur við kennslu 

bókmenntahugtaka.            

 Kostir þess að kenna bæði myndasögur og myndlæsi eru margir. Meðal annars 

vinnur heilinn myndefni hraðar en texta, en myndir eru geymdar í langtímaminninu. 

Í nútímasamfélagi er einnig þörf á víðara læsi hjá nemendum til að skilja umhverfi 

sitt. Myndasögur sem miðill bjóða svo upp á endalausa möguleika í ljósi 

tækniþróunar og betri aðgangs að þessum verkfærum. Notkunarmöguleikar 

myndasagna í skólastarfi eru endalausir, og takmarkast í raun bara við 

hugmyndaflug kennara og nemenda. Ýmis konar sjónsköpun og samvinnuverkefni 

liggja vel við en einnig er hægt að nota myndasögur sem kveikjur eða samhliða 

öðrum texta.              

 Talsvert hefur komið út af íslenskum myndasögum og myndaskáldsögum og 

nóg er til af efni sem má samþætta við kennslu, eins og Íslendingamyndasögur. 

Myndasögur er þó hægt að tengja við allar námsgreinar, ekki bara 

móðurmálskennslu. Allt frá sögulegum atburðum til vísindalegra ferla og jafnvel 

stærðfræðilegra hugtaka, því nemendur geta notað margbreytilegar aðferðir 

sjónrænnar túlkunar til að skýra frá hugmyndum og skilningi. Útgáfa 

námsbókarinnar Með fjaðrabliki árið 2013 gefur til kynna að tímarnir hafi breyst. 

Myndasagan hefur í einhverjum mæli rutt sér leið í grunnskóla  landsins og fengið 

viðurkenningu sem bókmenntatexti. Eflaust hefur læsi og myndlæsi eitthvað með 

það að gera. 

 Ef þarfir nemenda fyrir fjölbreytt lesefni eru hafðar að leiðarljósi gefur augaleið 

að skólabókasöfn ættu að koma sér upp safni af alls kyns myndaskáldsögum. 

Harðspjalda myndaskáldsögur eru tilvaldar fyrir skólabókasöfnin þar sem þær eru 

endingarbetri en venjulegar myndasögur. Fróðlegt væri að vita hvort eða hvernig 

myndasögur eru notaðar í skólum landsins og hvaða viðhorf kennarar hafa til þeirra. 

Einnig væri sniðugt framhald að hrinda af stað hérlendis verkefni svipuðu 

myndasöguverkefninu í Maryland og búa til heildstætt verkefni sem væri ætlað 

einhverju stigi grunnskólans, í ljósi fjölmargra upptalinna kosta og 

notkunarmöguleika myndasagna.       

 



 bls. 39 

5 Heimildaskrá 

Aðalnámskrá grunnskóla: Almennur hluti 2011: Greinasvið 2013 /2013. 

Andrea Anna Guðjónsdóttir og Ingunn Jóhannesdóttir. (2004). Lev Vygotsky. Sótt frá 

http://1.is/nil/kennikarlar-kenningar/vygotsky.htm 

Anstey, M. og Bull, G. (2010). Helping teachers to explore multimodal texts. Sótt frá 

http://www.curriculum.edu.au/leader/helping_teachers_to_explore_multimo

dal_texts,31522.html?issueID=12141 

Avgerinou, M. og Ericson, J. (1997). A review of the concept of visual literacy. Sótt 

frá http://onlinelibrary.wiley.com/doi/10.1111/1467-8535.00035/pdf 

Almar M. Halldórsson. (2006). Lesskilningur og íslenskukunnátta 15 ára nemenda: 

Sérstaða Íslands og forspárþættir. Niðurstöður PISA 2000 og samræmdra 

prófa. Reykjavík: Námsmatsstofnun. 

Anna Steinunn Valdimarsdóttir og Ingibjörg Sigtryggsdóttir. (2013). Með fjaðrabliki, 

kennsluleiðbeiningar. Sótt frá http://vefir.nams.is/klb/m_fjadrabliki_klb.pdf 

Berk, L. og Winsler, A. (1995). Scaffolding children's learning: Vygotsky and early 

childhood education. Washington: National Association for the Education of 

Young Children. 

Björn Vilhjálmsson. (e.d.). Myndasögublaðið Neo-Blek. Sótt frá 

http://myndasogur.is/Saga_Blek.html 

Combs, J. (2003). Creating comics: visual and verbal thinking in the ultimate show 

and tell. Sótt frá: http://www.janettekennedy.com/599site/combsproject.pdf 

Dale, J. (2007). More than words: comics as means of teaching multiple literacies. 

English Journal, 96(3), bls. 19-23. Sótt frá 

http://teacherkgagner.wikispaces.com/file/view/comicsasameansofteaching

multipleliteracies.pdf 

Downey, E. M. (2009). Graphic novels in curriculum and instruction collections. Sótt 

frá http://racomics.pbworks.com/f/GN's+for+Instruction.pdf 

 

Elkins, J. (2010). The concept of visual literacy, and its limitations. Sótt frá 

http://www.curriculum.edu.au/leader/helping_teachers_to_explore_multimodal_texts,31522.html?issueID=12141
http://www.curriculum.edu.au/leader/helping_teachers_to_explore_multimodal_texts,31522.html?issueID=12141
http://onlinelibrary.wiley.com/doi/10.1111/1467-8535.00035/pdf
http://vefir.nams.is/klb/m_fjadrabliki_klb.pdf
http://myndasogur.is/Saga_Blek.html
http://www.janettekennedy.com/599site/combsproject.pdf
http://teacherkgagner.wikispaces.com/file/view/comicsasameansofteachingmultipleliteracies.pdf
http://teacherkgagner.wikispaces.com/file/view/comicsasameansofteachingmultipleliteracies.pdf
http://racomics.pbworks.com/f/GN's+for+Instruction.pdf


 bls. 40 

 http://www.academia.edu/164346/Visual_Literacy_introduction 

Forlagið. (e.d.). Vetrarvíg. Sótt af http://www.forlagid.is/?p=6063 

Forlagið. (2012). Goðheimar 3 – Veðmál Óðins. Sótt af 

http://www.forlagid.is/?p=607731 

Frey, N. og Fisher, D. (ritstjórar). (2008). Teaching visual literacy: using comic books, 

graphic novels, anime, cartoons, and more to develop comprehension and 

thinking skills. London: Corwin Press. 

Haukur Már Helgason. „Hvenær kom fyrsta teiknimyndasagan út? Hver var tilgangur 

hennar og um hvað var hún?“. Vísindavefurinn 4.12.2000. Sótt frá 

http://visindavefur.is/?id=1217 

Ingvar Sigurgeirsson. (1999). Að mörgu er að hyggja. Reykjavík: Æskan. 

Yang, G. (2003). Factoring with Mr. Yang & Mosley the Alien. Sótt frá  

http://www.humblecomics.com/factoring/index.html 

Kristín Bragadóttir. (1998). Saga skriflistarinnar. Bókasafnið, 22(1), 32-36. Sótt frá 

http://timarit.is/view_page_init.jsp?pageId=2407202 

Lemúrinn. (2013, 29. maí). „Þetta er alvarleg myndlist“: Heimildarmynd um íslenskar 

myndasögur. Sótt frá http://lemurinn.is/2013/05/29/thetta-er-alvarleg-

myndlist-heimildarmynd-um-islenskar-myndasogur/ 

McCloud, S. (1993). Understanding Comics: the Invisible Art. Paradox Press: New 

York. 

McCloud, S. (2001). Reinventing Comics. New York: Harper Collins 

McKool, S. (2007). Factors that influence the decision to read: an investigation of 

fifth grade students‘ out-of-school reading habits. Sótt frá 

http://search.proquest.com/docview/215800595/fulltextPDF?accountid=135

943 

Monnin, K. (2010). Teaching media literacy with graphic novels. Sótt frá 

http://ln.edu.hk/osl/newhorizon/abstract/v58n3/8.pdf 

Óli Kristján Ármansson. (2013, 23. ágúst). Færri geta lesið sér til gagns. Visir.is. Sótt 

frá 

 http://www.visir.is/faerri-geta-lesid-ser-til-gagns/article/2013708239979 

Ragnar Árnason. (e.d.). GISP!. Sótt frá http://myndasogur.is/neoblek.html 

Richardson, J. (1987) Reaching reactive writers: using pictures for writing. Í G. E. 

http://www.academia.edu/164346/Visual_Literacy_introduction
http://www.forlagid.is/?p=6063
http://www.forlagid.is/?p=607731
http://visindavefur.is/?id=1217
http://www.humblecomics.com/factoring/index.html
http://timarit.is/view_page_init.jsp?pageId=2407202
http://lemurinn.is/2013/05/29/thetta-er-alvarleg-myndlist-heimildarmynd-um-islenskar-myndasogur/
http://lemurinn.is/2013/05/29/thetta-er-alvarleg-myndlist-heimildarmynd-um-islenskar-myndasogur/
http://search.proquest.com/docview/215800595/fulltextPDF?accountid=135943
http://search.proquest.com/docview/215800595/fulltextPDF?accountid=135943
http://ln.edu.hk/osl/newhorizon/abstract/v58n3/8.pdf
http://www.visir.is/faerri-geta-lesid-ser-til-gagns/article/2013708239979
http://myndasogur.is/neoblek.html


 bls. 41 

 Tompkins & C. Goss (ritstjórar), Write Angles: strategies for teaching 

composition 

 Sótt frá http://files.eric.ed.gov/fulltext/ED298529.pdf 

Riddle, J. (2009). Engaging the eye generation: visual literacy strategies for the k-5  

 classroom. Sótt frá 

http://books.google.is/books?id=03qeNNbhsPQC&pg=PA70&lpg=PA70&dq=E

ngaging+the+Eye+Generation&source=bl&ots=zuAKt1cFA7&sig=KTYAUngB8Z

St72yzo7Pc-

swpY&hl=en&sa=X&ei=V_9vUovvAcWGswb2q4CgDw&ved=0CHwQ6AEwDQ#

v=onepage&q=Engaging%20the%20Eye%20Generation&f=false 

Stefán Jökulsson. (2012). Læsi: Grunnþáttur í menntun á öllum  skólastigum. Í Aldís 

Yngva-

dóttir og Silvía Guðmundsdóttir  (ritstjórar ritraðar), Ritröð um grunnþætti me

nntunar. Reykjavík: Mennta‐ 

og menningarmálaráðuneytið og  Námsgagnastofnun. 

Strouse, D. (e.d.). Maryland Comic Book Initiative. Sótt frá 

http://www.marylandpublicschools.org/MSDE/programs/recognition-

partnerships/md-comic-book.html 

Tatalovic, M. (2009). Science comics as tools for science education and 

communication: a brief, exploratory study. Journal of Science Communication 

8: A02. Sótt frá 

http://jcom.sissa.it/archive/08/04/Jcom0804(2009)A02/Jcom0804(2009)A02.

pdf 

Versaci, R. (2001). How comic books can change the way our students see 

literature: one teacher's perspective. English Journal, 91 (2), 61-67. Sótt frá 

http://www.jstor.org/discover/10.2307/822347?uid=3738288&uid=24741597

93&uid=2&uid=3&uid=60&sid=21102847023021 

Vísir.is. Fjórðungur fimmtán ára drengja getur ekki lesið sér til gagns. (2011, 29. 

september). Sótt frá http://www.visir.is/fjordungur-15-ara-drengja-getur-

ekki-lesid-ser-til-gagns/article/2011709299871 

http://files.eric.ed.gov/fulltext/ED298529.pdf
http://books.google.is/books?id=03qeNNbhsPQC&pg=PA70&lpg=PA70&dq=Engaging+the+Eye+Generation&source=bl&ots=zuAKt1cFA7&sig=KTYAUngB8ZSt72yzo7Pc-swpY&hl=en&sa=X&ei=V_9vUovvAcWGswb2q4CgDw&ved=0CHwQ6AEwDQ#v=onepage&q=Engaging%20the%20Eye%20Generation&f=false
http://books.google.is/books?id=03qeNNbhsPQC&pg=PA70&lpg=PA70&dq=Engaging+the+Eye+Generation&source=bl&ots=zuAKt1cFA7&sig=KTYAUngB8ZSt72yzo7Pc-swpY&hl=en&sa=X&ei=V_9vUovvAcWGswb2q4CgDw&ved=0CHwQ6AEwDQ#v=onepage&q=Engaging%20the%20Eye%20Generation&f=false
http://books.google.is/books?id=03qeNNbhsPQC&pg=PA70&lpg=PA70&dq=Engaging+the+Eye+Generation&source=bl&ots=zuAKt1cFA7&sig=KTYAUngB8ZSt72yzo7Pc-swpY&hl=en&sa=X&ei=V_9vUovvAcWGswb2q4CgDw&ved=0CHwQ6AEwDQ#v=onepage&q=Engaging%20the%20Eye%20Generation&f=false
http://books.google.is/books?id=03qeNNbhsPQC&pg=PA70&lpg=PA70&dq=Engaging+the+Eye+Generation&source=bl&ots=zuAKt1cFA7&sig=KTYAUngB8ZSt72yzo7Pc-swpY&hl=en&sa=X&ei=V_9vUovvAcWGswb2q4CgDw&ved=0CHwQ6AEwDQ#v=onepage&q=Engaging%20the%20Eye%20Generation&f=false
http://books.google.is/books?id=03qeNNbhsPQC&pg=PA70&lpg=PA70&dq=Engaging+the+Eye+Generation&source=bl&ots=zuAKt1cFA7&sig=KTYAUngB8ZSt72yzo7Pc-swpY&hl=en&sa=X&ei=V_9vUovvAcWGswb2q4CgDw&ved=0CHwQ6AEwDQ#v=onepage&q=Engaging%20the%20Eye%20Generation&f=false
http://www.marylandpublicschools.org/MSDE/programs/recognition-partnerships/md-comic-book.html
http://www.marylandpublicschools.org/MSDE/programs/recognition-partnerships/md-comic-book.html
http://jcom.sissa.it/archive/08/04/Jcom0804(2009)A02/Jcom0804(2009)A02.pdf
http://jcom.sissa.it/archive/08/04/Jcom0804(2009)A02/Jcom0804(2009)A02.pdf
http://www.jstor.org/discover/10.2307/822347?uid=3738288&uid=2474159793&uid=2&uid=3&uid=60&sid=21102847023021
http://www.jstor.org/discover/10.2307/822347?uid=3738288&uid=2474159793&uid=2&uid=3&uid=60&sid=21102847023021
http://www.visir.is/fjordungur-15-ara-drengja-getur-ekki-lesid-ser-til-gagns/article/2011709299871
http://www.visir.is/fjordungur-15-ara-drengja-getur-ekki-lesid-ser-til-gagns/article/2011709299871


 bls. 42 

Wood, D., Bruner, J. S., & Ross, G. (1976). The role of tutoring in problem 

solving. Journal of Child Psychology & Psychiatry & Allied Disciplines, 17(2), 

89–100. 

 

 


	Ágrip
	Efnisyfirlit
	Myndaskrá
	Formáli
	1 Inngangur
	2 Aðalnámskrá grunnskóla
	2.1 Nýjungar í námskrá
	2.2 Grunnþættir menntunar
	2.3 Umræða

	3 Hugtök og saga
	3.1 Uppruni myndasögunnar
	3.2 Myndasaga
	3.2.1 Myndasögustrípa
	3.2.2 Myndasögublað
	3.2.3 Myndaskáldsaga

	3.3 Myndasögur á Íslandi
	3.4 Umræða

	4 Kostir myndasagna
	4.1 Myndasögur í kennslustofunni
	4.2 Myndlæsi
	4.3 Fjölhátta texti
	4.4 Notkunarmöguleikar í skólum
	4.4.1 Lestrarkennsla
	4.4.2 Fengin reynsla

	4.5 Umræða og niðurstöður

	5 Heimildaskrá

